გ ა ნ ა ც ხ ა დ ი 
2023 წლის საუკეთესო პრაქტიკის პროგრამაში მონაწილეობაზე
დუშეთის მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)

       დუშეთის მუნიციპალიტეტში ზრდასრული მოსახლეობის, ასევე სახელმწიფო რეზიდენციულ ზრუნვაში მყოფი ბავშვებისა და მათი ოჯახების საჭიროებებზე მორგებული მუნიციპალური სოციალური და ჯანდაცვის პროგრამების მონაწილეობითი დაგეგმვა. 
თემატიკა:
(გამოცხადებული საკონკურსო თემის დასახელება)

მუნიციპალური სოციალური პროგრამების მონაწილეობითი დაგეგმვა, მუნიციპალური სოციალური და ჯანდაცვის პროგრამების ეფექტიანობის და ხელმისაწვდომობის გაზრდა;

2. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 

ინიციატივის ავტორია დუშეთის მუნიციპალიტეტი საქართველოს ადგილობრივ თვითმმართველობათა ეროვნულ ასოციაციასთან („ათეა“)  ერთად ჩეხეთის განვითარების სააგენტოს მხარდაჭერით. 


3. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

    დუშეთის მუნიციპალიტეტი  აღმოსავლეთ საქართველოში მცხეთა - მთიანეთის რეგიონში მდებარეობს. მუნიციპალიტეტის საერთო ფართობია 2981.5კმ2. ფართობის მიხედვით ის აღმოსავლეთ საქართველოს ყველაზე დიდი, ხოლო ქვეყნის მასშტაბით სიდიდით მეორე მუნიციპალიტეტია. დუშეთის მუნიციპალიტეტს ესაზღვრება: ჩრდილოეთით ყაზბეგის მუნიციპალიტეტი და რუსეთის ფედერაცია, აღმოსავლეთით – თიანეთის მუნიციპალიტეტი, დასავლეთით – რუსეთის ფედერაციის მიერ დროებით ოკუპირებული ახალგორის მუნიციპალიტეტი, ხოლო სამხრეთით მცხეთის მუნიციპალიტეტი. მუნიციპალიტეტის ტერიტორიის დიდი ნაწილი კავკასიონის საშუალო და მაღალი მთებითაა წარმოდგენილი და მოიცავს 4 მაღალმთიან ისტორიულ-გეოგრაფიულ მხარეს (ფშავს, ხევსურეთს, მთიულეთს, გუდამაყარს). 
   დუშეთის მუნიციპალიტეტი თვითმმართველი თემია. ის ერთ ქალაქს (ქ. დუშეთი), ორ დაბასა (ჟინვალი, ფასანაური) და 288 სოფელს აერთიანებს. მართვის ოპტიმიზაციისათვის დუშეთის მუნიციპალიტეტი დაყოფილია 18 ადმინისტრაციულ ერთეულად, რომელთაგან 3 - უშუალოდ ესაზღვრება საოკუპაციო გამყოფ ხაზს, ხოლო 6 - მდებარეობს საოკუპაციო გამყოფ ხაზთან ახლოს. მუნიციპალიტეტის ადმინისტრაციული ცენტრია - ქალაქი დუშეთი. 
საქართველოს მთავრობის დადგენილებით, 280 დასახლებას, მათ შორის, 2 დაბასა და 278 სოფელს მინიჭებული აქვს მაღალმთიანი დასახლების სტატუსი. 
   დუშეთის მუნიციპალიტეტის მოსახლეობა საქართველოს სტატისტიკის ეროვნული სამსახურის მონაცემების მიხედვით 2023 წლის 1 იანვრის მდგომარეობით 26,7 ათასი ადამიანია, საიდანაც 10.6 ათასი (39.7%) ცხოვრობს ქალაქის ტიპის დასახლებებში, 16.1 ათასი (60.3%) კი - სოფლად. მუნიციპალიტეტის მოსახლეობის საერთო რაოდენობის დაახლოებით 51 % ქალია, 49% მამაკაცი. 


4. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ.;
  დუშეთის მუნიციპალიტეტის მერის ხელშეწყობითა და გვერდში დგომით სამუშაო ჯგუფს კვლევის პროცესში არ შექმნია  ადამიანური და ფინანსური რესურსების მხრივ პრობლემები. სამუშაო ჯგუფი დაკომპლექტდა კვალიფიციური კადრებით, საჭიროებათა კვლევა წარმართა მერიის სოციალურმა სამსახურმა - სოციალური მუშაკების, ფსიქოლოგისა, სოციოლოგისა და რელევანტური სამსახურების (ადმინისტრაციული სამსახურის იურიდიული განყოფილება და ფინანსური სამსახური) წარმომადგენლების ჩართულობით, ასევე ადმინისტრაციულ ერთეულებში მერის წარმომადგენლების მონაწილეობით ინფორმაციის შეგროვების  პროცესში;

· გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;

  გარე ფაქტორებიდან უმნიშვნელოვანესი იყო დუშეთის მუნიციპალიტეტისადმი „ათეას“ მეთოდოლოგიური და საკონსულტაციო მხარდაჭერა. კერძოდ, 2023 წელს დუშეთის მუნიციპალიტეტის მერიასა და საქართველოს ადგილობრივი თვითმმართველობის ეროვნულ ასოციაციას „ათეას“ (NALAG) შორის გაფორმებული ურთიერთთანამშრომლობის მემორანდუმის ფარგლებში ადგილობრივ დონეზე ეფექტიანი  სოციალური პოლიტიკის გატარებისა და სოციალური პროგრამების დაგეგმვის მიზნით მათ მიერ მოწოდებული საჭიროებათა კვლევის მეთოდოლოგიისა და ინსტრუმენტების გამოყენებით ჩატარდა სამიზნე კატეგორიების საჭიროებების კვლევა. 


5. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

· გამოწვევა - პრობლემის მნიშვნელოვანი გარემოებების მითითება;
  
  1994 წლიდან 2014 წლამდე პერიოდში დუშეთის მუნიციპალიტეტის მოსახლეობის საერთო რიცხოვნობა შრომისუნარიანი მოსახლეობის შიდა და გარე მიგრაციის შედეგად 41.1 ათასიდან 26.1 ათასამდე შემცირდა, რაც, ძირითადად, ეკონომიკური ფაქტორებით იყო განპირობებული (მძიმე და დაბალშემოსავლიანი ტრადიციული ხელით შრომა, სამუშაო ადგილების უკმარისობა, დაბალი ანაზღაურება, საყოფაცხოვრებო პირობების სიმძიმე და ა.შ.). კლების მაჩვენებელი კიდევ უფრო დიდი იყო მაღალმთიან ტერიტორიაზე. ორი ათწლეულის განმავლობაში მიმდინარე დეპოპულაციამ არაერთი დასახლება დააყენა დაცლის და სხვა სოციალურ-ეკონომიკური პრობლემების წინაშე.  განსაკუთრებით დიდი იყო ბავშვიანი ოჯახების მიგრაცია. შედეგად, დასახლებების უმეტეს ნაწილში მხოლოდ ასაკოვანი მოსახლეობაა დარჩენილი. მუნიციპალიტეტისთვის, როგორც   მოსახლეობასთან ყველაზე ახლოს მდგომი ხელისუფლებისთვის, რომლის ფუნქცია და როლი ადგილობრივი მოსახლეობის სოციალური დაცვის სფეროში ძალიან დიდია,  სერიოზულ გამოწვევად იქცა ერთიანი, სწორი და ეფექტური სოციალური პოლიტიკის გატარება, მოსახლეობის საჭიროებებზე მორგებული მუნიციპალური პროგრამების შემუშავება და მათზე ადგილობრივი მოსახლეობის ხელმისაწვდომობის ზრდა, მოწყვლადი ჯგუფების სოციალურ-ეკონომიკური მდგომარეობის გაუმჯობესება. 
  ადგილობრივი ბიუჯეტის დაფინანსებით  დუშეთის  მუნიციპალიტეტში ყოველწლიურად მტკიცდება მუნიციპალური სოციალური და ჯანდაცვის პროგრამები და ხორციელდება შესაბამისი ღონისძიებები. მუნიციპალიტეტების ბიუჯეტის დაახლოებით 10% იხარჯება ჯანდაცვისა და სოციალური უზრუნველყოფის პროგრამებზე. ადგილობრივი მოსახლეობის სოციალურ მხარდაჭერაში  ჩადებული ძალისხმევის მიუხედავად, მიღებული შედეგი ხშირად არ არის დახარჯული ფინანსური რესურსის პროპორციული, კითხვის ნიშნის ქვეშ დგება დაგეგმილი და განხორციელებული პროგრამების როგორც მიზანმიმართულება და საჭიროება, ასევე სოციალური პოლიტიკის სისტემურობა, თანმიმდევრულობა და მდგრადობა;  
   ყოველივე ზემოთაღნიშნულის გათვალისწინებით, 2022 წელს მუნიციპალიტეტმა სატესტო რეჟიმში შეცვალა სოციალური სერვისებისა და მუნიციპალური პროგრამების შემუშავების ტაქტიკა, კერძოდ  საქართველოს ადგილობრივი თვითმმართველობის ეროვნულ ასოციაციასთან „ათეასთან“  გაფორმებული ურთიერთთანამშრომლობის მემორანდუმის ფარგლებში, მის მიერ მოწოდებული მეთოდოლოგიური ინსტრუმენტების გამოყენებით საპილოტე მუნიციპალიტეტის სტატუსით გაეროს ბავშვთა ფონდის მხარდაჭერით ჩაატარდა ბავშვებზე და ბავშვიან ოჯახებზე საჭიროებათა კვლევა და შეიმუშავა მათ საჭიროებებზე მორგებული სოციალური პროგრამები, რომლებიც ამოქმედდნენ 2023 წლიდან. 
   გამოწვევად დარჩა კვლევის არეალის გაფართოება, საჭიროებათა კვლევის პროცესში ზრდასრული მოსახლეობის ჩართვა და მათ საჭიროებებზე მორგებული მუნიციპალური პროგრამების შემუშავება. მით უფრო რომ მუნიციპალიტეტის ასაკობრივ ჯგუფებში ჭარბობენ ზრდასრულები, მათ შორის ხანდაზმულები.  

· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
2022 წელს ბავშვებსა და ბავშვიან ოჯახების საჭიროებათა კვლევამ მკაფიოდ წარმოაჩინა ის ხარვეზები, რაც მუნიციპალური პროგრამების კვლევისა და მტკიცებულებების გარეშე შემუშავებას სდევდა თან, კერძოდ: პროგრამების შემუშავება ნაკლებად   ემყარებოდა სოციალური საჭიროების შეფასების, პრიორიტეტების დადგენისა და საჭიროებათა იდენტიფიცირების პროცესში მიზნობრივი ჯგუფების ჩართვის უნიფიცირებულ მეთოდოლოგიას; მუნიციპალური პროგრამები მოიცავდნენ იმ მოქალაქეთა მხოლოდ ნაწილს, ვისაც სჭირდებოდა დახმარება; არ არსებობდა საჭიროებათა სრულფასოვანი კვლევის ანგარიში, პროგრამები იქმნებოდა ზოგადად, მოქალაქეებთან შეხვედრით და მათთან არასტრუქტურირებული სახის კონსულტაციებით. ეს პროცესი ხშირად ეფუძნებოდა მხოლოდ წინა წლის გამოცდილებას და უკვე არსებულ პროგრამებზე მიმართვიანობათა რიცხვს, შესაბამისად  სამიზნე ჯგუფის ის ნაწილი, რომელიც ვერ ახერხებდა მიმართვას, გამორჩენილი იყო თვალთახედვიდან;  ბენეფიციართა წრის დასადგენად უმეტეს შემთხვევაში გამოიყენებოდა  სოციალური მომსახურების სააგენტოს მიერ ბენეფიციარისთვის მინიჭებული ქულები; ხშირად ადგილი ქონდა მუნიციპალური და სახელმწიფო პროგრამებით გაცემული დახმარებების დუბლირებას.
2022 წელს საჭიროებათა კვლევის ჩატარებით მიღებულმა გამოცდილებამ კიდევ უფრო ნათლად დაგვანახა, რომ საჭიროებაზე მორგებული დაგეგმვის მეთოდოლოგიური ინსტრუმენტების გამოყენების გარეშე, შეუძლებელი იქნება მუნიციპალიტეტებში ეფექტიანი და ადგილობრივი მოსახლეობის საჭიროებებზე ორიენტირებული სოციალური პოლიტიკის გატარება და რომ საჭიროებათა კვლევის საფუძველზე მუნიციპალური პროგრამების შემუშავებას ალტერნატივა არ აქვს. ამასთან, მონაცემთა მოპოვებისა და კვლევების ინსტიტუციონალიზაცია კრიტიკულად მნიშვნელოვანია იყოს მუნიციპალური სოციალური პროგრამირების დაგეგმვის განუყოფელი ნაწილი.  

· პასუხი არსებულ გამოწვევაზე - მოკლე აღწერა და მიღწეული შედეგი

პასუხი არსებულ გამოწვევაზე არის მუნიციპალიტეტში ეფექტიანი და ადგილობრივი მოსახლეობის საჭიროებებზე ორიენტირებული, მტკიცებულებებზე დამყარებული სოციალური პოლიტიკის გატარება, სოციალური სერვისების მონაწილეობითი დაგეგმვა,  შესასრულებელი ამოცანების სწორად განსაზღვრა, რისთვისაც აუცილებელია, რომ მუნიციპალიტეტი ფლობდეს სრულ, სანდო და გარკვეული  პერიოდულობით განახლებად ინფორმაციას მიზნობრივი ჯგუფების საჭიროებათა შესახებ.  ასეთი ინფორმაციის მიღება შესაძლებლია საჭიროებათა კვლევის ჩატარებით. რომლის მიზანია მოწყვლადი ჯგუფების საჭიროებათა გამოვლენა და მათ საფუძველზე სოციალური სერვისებისა და მუნიციპალური პროგრამების შემუშავება.
საჭიროებათა იდენტიფიცირების პროცესში სამიზნე ჯგუფებთან, ადგილობრივი თემის წარმომადგენლებთან და სხვა დაინტერესებულ მხარეებთან კომუნიკაცია ხელს უწყობს ერთის მხრივ, საჭიროებაზე ორიენტირებული პროგრამების შემუშავებას, ხოლო, მეორეს მხრივ, ამაღლებს მუნიციპალიტეტის მოხელეთა ინფორმირებულობას ადგილობრივი მოსახლეობის პრობლემების, მათი გამომწვევი მიზეზების, მოსახლეობის მოლოდინების შესახებ და ზოგადად, ზრდის ნდობას ადგილობრივი თვითმმართველობის საქმიანობის მიმართ. ყოველივე ამის გათვალისწინებით, 2022 წელს, ბავშვებზე და ბავშვიან ოჯახებზე  ჩატარებული საჭიროებათა კვლევით  დაიტესტა, თუ რა შედეგს მოიტანდა  ამ მეთოდოლოგიის გამოყენება. 
   აღნიშნული პროექტი დუშეთის მუნიციპალიტეტს დაეხმარა ბავშვების და ბავშვიანი ოჯახების საჭიროებებზე მორგებული სოციალური პროგრამების შემუშავებაში, რომლებიც ამოქმედდნენ 2023 წლიდან. მუნიციპალიტეტის ჯანმრთელობისა და სოციალური დაცვის სამსახურის  მიერ ამ პროგრამებით მოსარგებლე გამოკითხულ ბენეფიციართა აზრისა და მერის წარმომადგენლების მიერ მოწოდებული ინფორმაციის გათვალისწინებით დადგინდა ახალი პროგრამების დანერგვით გამოწვეული კმაყოფილების მაღალი ხარისხი ადგილობრივ მოსახლეობაში.
  ვინაიდან, ამ ყველაფერმა მოიტანა მაღალი შედეგი, დუშეთის მუნიციპალიტეტის მერის ინიციატივით გადაწყდა ამ უკვე კარგად აპრობირებული მიდგომების განვრცობა მთლიან სოციალურ პოლიტიკაზე და ბავშვებთან ერთად ზრდასრული მოსახლეობის ჩართვა საჭიროებათა კვლევის პროცესში. მუნიციპალიტეტში ეფექტიანი  სოციალური პოლიტიკის გაგრძელებისა და ერთიანი სოციალური პოლიტიკის დაგეგმვის მიზნით, 2023 წელს დუშეთის მინიციპალიტეტის მერიასა და საქართველოს ადგილობრივი თვითმმართველობის ეროვნულ ასოციაციას „ათეას“ შორის გაფორმდა ახალი ურთიერთთანამშრომლობის მემორანდუმი, რომლის თანახმადაც ჩეხეთის განვითარების სააგენტოს მხარდაჭერით ხორციელდება ახალი პროექტი. იგი მიზნად ისახავს  შშმ პირებზე,  მოხუც/მხცოვან მოქალაქეებზე, ტერიტორიული/ სოციალური მოწყვეტილობის გამო სერვისებს მოკლებულ პირებზე, მძიმე ქრონიკული დაავადებების მქონე პირებზე და სახელმწიფო რეზიდენციულ ზრუნვაში მყოფი ბავშვებსა და მათი ოჯახებზე მუნიციპალური სოციალური პროგრამირების სრული ციკლის განხორციელებას საჭიროებათა კვლევით, პროგრამების შემუშავებით, პროგრამების ეფექტიანობის შეფასებით.
6.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი;

დუშეთის მუნიციპალიტეტის მერის 2023 წლის 07 ივლისის N:ბ132.1322319810 ბრძანების საფუძველზე (დანართი N3) შეიქმნა „დუშეთის მუნიციპალიტეტში ადგილობრივი სოციალური პოლიტიკისა და მუნიციპალური სოციალური პროგრამების დეგეგმვის მიზნით მოწყვლადი სამიზნე კატეგორიების (შშმ პირების, მხცოვანი მოქალაქეების, ტერიტორიული/ სოციალური მოწყვეტილობის გამო სერვისებს მოკლებული პირების, მძიმე ქრონიკული დაავადებების მქონეთა და სახელმწიფო რეზიდენციულ ზრუნვაში მყოფი ბავშვებისა და მათი ოჯახების) საჭიროებათა კვლევის სამუშაო ჯგუფი“, რომელიც დაკომპლექტდა დუშეთის მუნიციპალიტეტის მერიის თანამშრომლებისგან. სამუშაო ჯგუფს დაევალა ზემოთაღნიშნული სამიზნე ჯგუფების საჭიროებათა კვლევის ჩატარება, რისთვისაც დამტკიცდა „ათეას“ მიერ შემუშავებული მეთოდოლოგიის დოკუმენტი და ინსტრუმენტები. სამუშაო ჯგუფის საჭიროებათა კვლევის საბოლოო ვადად განისაზღვრა 2023 წლის 15 სექტემბერი (დანართები N4).

· აქტივობათა გეგმა/გრაფიკი (გთხოვთ წარმოადგინოთ ცხრილის სახით);

დანართი N4

საჭიროებათა კვლევის ეტაპების კალენდარი (სავარაუდო)

	18 ივლისი

	საინფორმაციო კამპანია
	პერიოდულად
	18 ივლისი- 1 სექტემბერი

	საჭიროებათა კვლევა (სრული ციკლი)
მათ შორის:
	11 კვირა
	 18 ივლისი- 15 სექტემბერი

	1. მონაცემთა მოძიება და ანალიზი

	4 კვირა
	18 ივლისი- 15 აგვისტო

	1.1. სტატისტიკური მონაცემების მოძიება და ანალიზი
	
	18 ივლისი- 15 აგვისტო

	1.2. სამიზნე ჯგუფის წარმომადგენლების გამოვლენა/იდენტიფიკაცია საჭროებათა კვლევაში მათი ჩართვის მიზნით;
დაინტერესებული მხარეების იდენტიფიკაცია
	
	18 ივლისი- 15 აგვისტო

	2. ლიტერატურის კვლევა
	2 კვირა
	18 ივლისი- 03 აგვისტო

	3. სოციოლოგიური კვლევა
	4 კვირა
	1 აგვისტო- 28 აგვისტო

	3.1. სამიზნე ჯგუფების წარმომადგენლებთან (რესპონდენტებთან) ინტერვიუ, შეხვედრა, ფოკუს-ჯგუფი
	
	01 აგვისტო- 28 აგვისტო

	3.2. საჯარო და არასამთავრობო ორგანიზაციების წარმომადგენლებთან შეხვედრა, ინტერვიუ, ფოკუს-ჯგუფი
	
	01 აგვისტო- 28 აგვისტო

	4. მონაცემთა დახარისხება, დაკვირვება და შემთხვევათა ანალიზი
	1 კვირა
	15 აგვისტო - 20 აგვისტო  

	5. საჭიროებათა კვლევისას მიღებული მონაცემების დამუშავება და ანალიზი
	2 კვირა
	20 აგვისტო   -  03 სექტემბერი

	6. კვლევის მიგნებების საფუძველზე პრიორიტეტების გამოვლენა ფოკუს-ჯგუფის საშუალებით
	5 დღე
	03 სექტემბერი - 07 სექტემბერი

	7. საჭიროებათა კვლევის პირველადი ანგარიშის საჯარო განხილვა 
	4 დღე
	07 სექტემბერი - 11 სექტემბერი

	8. საჭიროებათა კვლევის საბოლოო ანგარიში
	4 დღე
	11 სექტემბერი - 15 სექტემბერი




· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;

1.ფოკუს ჯგუფის ოქმი (დანართი 1);
2.მოხსენებითი ბარათი სამუშაო ჯგუფის შექმნის საჭიროების შესახებ(დანართი N2);
3. .ბრძანება სამუშაო ჯგუფის შექმნის შესახებ (დანართი 3);
4.საჭიროებათა კვლევის კალენდარი (დანართი 4);
[bookmark: _GoBack]5. ოქმი N1 (დანართიN5)
6. ოქმი N2 (დანართიN6)
7.ოქმი N3 (დანართიN7)
8. საბოლოო ანგარიში (დანართიN8)
9. საბოლოო ანგარიშის დანართი - სტატისტიკური მონაცემები (დანართიN9)
10. 2024 წლის დადგენილების პროექტი (დანართიN10 - მზადდება)

· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამთავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;

კვლევის პროცესში დუშეთის მუნიციპალიტეტის ინიციატივით გაიმართა საკონსულტაციო შეხვედრა ფოკუს-ჯგუფთან - საკვლევი სამიზნე ჯგუფების იდენტიფიცირებისათვის, რომელსაც სამუშაო ჯგუფის წევრებთან ერთად ესწრებოდნენ: მუნიციპალიტეტის მერიისა და საკრებულოს თანამშრომლები, ა(ა)იპ დუშეთის მუნიციპალიტეტის სკოლამდელი აღზრდის ცენტრის დირექტორი, საქართველოს განათლებისა და მეცნიერების სამინისტროს ტერიტორიული ორგანოს დუშეთის საგანმანათლებლო რესურსცენტრის უფროსი, სოციალური მომსახურების  სააგენტოს დუშეთის რაიონული განყოფილების უფროსი, სსიპ „სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო“-ს მცხეთა-მთიანეთის რეგიონული ცენტრის უფროსი (რეგიონის უფროსი სოციალური მუშაკი), სსიპ ძალადობისაგან დაცვის ეროვნული ქსელის მცხეთა-მთიანეთის კომიტეტის თავმჯდომარე, ა(ა)იპ  ქალთა ასოციაცია „ბაზალეთი“, მერის მრჩეველთა ახალგაზრდული საბჭოს წევრები.

  საჭიროებათა კვლევის დამთავრების შემდეგ გამოვლენილი საჭიროებების პრიორიტეტული მიმართულებებისა და ღონისძიებების დადგენის მიზნით მოქალაქეთა აქტიური ჩართულობის უზრუნველსაყოფად გაიმართა სამუშაო ჯგუფის ანგარიშის ორი დამოუკიდებელი საჯარო განხილვა, ერთი ქ. დუშეთის ტერიტორიაზე მუნიციპალიტეტის მერიის შენობაში, მეორე ბარისახოს  ადმინისტრაციული ერთეულის ტერიტორიაზე ბარისახოს საჯარო სკოლის შენობაში,  რომელსაც ესწრებოდნენ მერი, მერის მოადგილე; საკრებულოს სოციალური კომისიის თავმჯდომარე, სოციალური სამსახურის უფროსი, მუნიციპალიტეტის სამუშაო ჯგუფის წევრები,  5-ვე სამიზნე ჯგუფის წარმომადგენლები ან/და მათ ოჯახის წევრები; ადგილობრივი არასამთავრობო და სამოქალაქო ორგანიზაციების წარმომადგენლები. შეხვედრას  დაესწრნენ აგრეთვე ჩეხეთის განვითარების სააგენტოს წარმომადგენელი და პროექტის საერთაშორისო ექსპერტი.

· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი;

პროექტი მუნიციპალიტეტმა განახორციელა საკუთარი ადამიანური რესურსით,  კერძოდ, სოციალური სამსახურის თანამშრომლების ბავშვისა და თემის სოციალური მუშაკის, ფსიქოლოგის, იურიდიული სამსახურისა და საფინანსო სამსახურის თანამშრომლების ჩართულობით, ასევე, მერი წარმომადგენლების დახმარებით ყველა ადმინისტრაციული - ტერირორიული ორგანოდან.

ბ) ფინანსური - მუნიციპალიტეტის ბიუჯეტი/დონორის დახმარება;

პროექტი განხორციელდა მუნიციპალიტეტის ბიუჯეტით.

გ) გამოყენებული მატერიალურ-ტექნიკური რესურსი;

პროექტი განხორციელდა მუნიციპალიტეტის მატერიალურ-ტექნიკური რესურსით.


· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;

სამუშაო ჯგუფისთვის პროექტის განხორციელების პროცესში გამოიკვეთა რამდენიმე გამოწვევა. მათგან ყველაზე მნიშვნელოვანი იყო ის, რომ მუნიციპალიტეტის გეოგრაფიული თავისებურების  გამო მერის წარმომადგენლებისთვის არ იყო ადვილი საველე სამუშაოების ჩატარება. სოფლების უმეტესი ნაწილი ადმინისტრაციული ცენტრიდან მნიშვნელოვანი მანძილითაა დაცილებული. რთული რელიეფის და კლიმატური პირობების გათვალისწინებით, ცალკეულ დასახლებებთან საავტომობილო მიმოსვლა ხშირად ფერხდება. დუშეთის მუნიციპალიტეტის ჰიფსომეტრიული სიმაღლე ზღვის დონიდან 550-4000 მ-ის ფარგლებში მერყეობს.
 საჭიროებათა კვლევამ მოიცვა  მთელი მუნიციპალიტეტი. პირველადი აღრიცხვის ფორმების შევსებისას გამოვლინდა 1663 ბენეფიციარი, სულ გამოიკითხა 175 რესპოდენტი, გამოკითხულთა 54% მოხუცი/მხცოვანი მოქალაქეები არიან,  17% შეზღუდული შესაძლებლობის მქონე ზრდასრული პირები, 15% - ქრონიკული დაავადებების მქონე პირები, 8% - ტერიტორიული მოწყვეტილობის გამო სერვისებს მოკლებული პირები, 6% - სკოლა-პანსიონში მცხოვრები ბავშვები.
ანკეტური მონაცემების შევსება მოხდა 57 დასახლებულ პუნქტში. მერის წარმომადგენელებს, იმის გამო, რომ მუნიციპალიტეტის უდიდესი ნაწილი საშუალო და მაღალმთიანია, თანაც დასახლებები დიდი მანძილით არიან ერთმანეთისაგან დაშორებულნი, ხშირად უწევდათ ამ მანძილის ფეხით დაფარვა, შესაბამისად კვლევის პროცესმა ვერ მოიცვა ყველა დასახლება, მოიცვა დასახლებების 19,59 % პროცენტი.
 მერის წარმომადგენელთაგან უმრავლესობას გაუჭირდა დიდი მოცულობის მქონე ანკეტებთან გამკლავება.  ამ პრობლემის მოსაგვარებლად რამდენჯერმე მოხდა სამუშაო ჯგუფის წევრების მიერ მერის წარმომადგენლების დატრეინინგება. საჭიროების შემთხვევაში სამუშაო ჯგუფი ერთვებოდა საველე მუშაობაშიც. ანკეტის შევსებას ართულებდა ისიც, რომ მასში გაერთიანებული იყო ყველა კატეგორიის მოწყვლადი ჯგუფების შესავსები კითხვები. უკეთესია, თითოეული მოწყვლადი ჯგუფისათვის ცალკე მცირე მოცულობის ანკეტა შექმნა, რაც გაუადვილებს ინტერვიუერს მუშაობას და მათ მიერ მოწოდებული მონაცემების სიზუსტის ხარისხი გაიზრდება.
უნდა აღინიშნოს, რომ მიუხედავად არსებული პრობლემებისა, წინა გამოცდილების წყალობით სამუშაო ჯგუფს გაცილებით ნაკლები დრო დაჭირდა კვლევის ჩასატარებლად  2022 წელთან შედარებით. 
 

· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 

პროექტის როგორც დაგეგმვის, ისე განხორციელების პროცესში დუშეთის მუნიციპალიტეტის პარტნიორი და კვლევის ყველა ეტაპზე აქტიურად გვერდში მდგომი იყო საქართველოს ადგილობრივ თვითმმართველობათა ეროვნული ასოციაცია „ათეა“  ჩეხეთის განვითარების სააგენტოს მხარდაჭერით. რომლის შემუშავებული მეთოდოლოგიის დოკუმენტისა და ინსტრუმენტების გამოყენებით  წარმატებით დასრულდა საჭიროებათა კვლევის პროცესი.


· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;

პროექტის წარმატებით განხორციელებისათვის მნიშვნელოვანი იყო: ინფორმაციის გავრცელება აღნიშნული კვლევის ჩატარების და მასში ადგილობრივი მოსახლეობის ჩართულობის არსისა და საჭიროების შესახებ მუნიციპალიტეტის საინფორმაციო რესურსების (ვებგვერდი, ფეისბუკ-გვერდი) მეშვეობით. კარგი იქნებოდა მუნიციპალიტეტს ჰქონოდა ადგილობრივი ან რეგიონული საინფორმაციო საშუალებების გამოყენების შესაძლებლობა.

7. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)


საჭიროებათა კვლევამ მოიცვა დუშეთის მუნიციპალიტეტის  მთელი ტერიტორია, 18-ვე ადმინისტრაციული ერთეული. კვლევის შედეგად შეგროვებული მონაცემების   სტატისტიკურ ინფორმაციად აგრეგირებამ მოგვცა ძალიან საინტერესო სტატისტიკა, რაც ერთერთ მიღწეულ შედეგად შეიძლება ჩაითვალოს. მაგალითად, კვლევის მიზნობრივი ჯგუფების მოცვის პროცენტულმა მაჩვენებელმა შეადგინა 10,52 %;  ანკეტური გამოკითხვა ჩატარდა 175 რესპოდენტზე; მათგან 56 იყო ბავშვიანი ოჯახიდან. 33 გამოკითხულ ბავშვიან ოჯახში  მშობელს აღმოაჩნდა სოციალურად დაუცველის სტატუსი,  12 ოჯახში 13 შშმ  მშობელი გამოიკვეთა, 22 ოჯახი მაღალმთიან დასახლებაში ცხოვრობს, ხოლო 6 ოჯახი მრავალშვილიანია. გამოკითხული ბავშვიანი ოჯახების ბავშვის მშობლის ან ძირითადი აღმზრდელის განათლების დონის კვლევისას დადგინდა, რომ 72%-ს საშუალო განათლება აქვს; 13%-ს - უმაღლესი; 11%-ს პროფესიული, ხოლო დანარჩენს დაწყებითი განათლება აქვს მიღებული.
მიღწეული შედეგია აგრეთვე კვლევის პროცესში უშუალოდ მოწყვლადი ჯგუფების მონაწილეობით გამოვლენილი და პრიორიტეტებად დალაგებული  საჭიროებები:
შეზღდულული შესაძლებლობის მქონე პირებისთვის:
· ფინანსური დახმარება;
· ჯანდაცვის სერვისების დაფინანსება;
· მედიკამენტებით უზრუნველყოფა;
· საკვებით, ჰიგიენური მოვლის საშუალებებითა  და საყოფაცხოვრებო ნივთებით უზრუნველყოფა;
· მუნიციპალიტეტის ტერიტორიაზე დღის ცენტრის შექმნა;
· ფსიქოლოგიური მხარდაჭერა;
· ბინაზე მოვლა/შინ მოვლის საჭიროება;
· სამკურნალო-სარეაბილიტაციო პროცედურები;
· საცხოვრებელი პირობების გაუმჯობესება;
· ტრანსპორტირების ხელშეწყობა;  
· მხარდამჭერი.


მოხუცებული პირი/მხცოვანი მოქალაქეებისთვის:
· ფინანსური დახმარება;
· ბინაზე მოვლა/შინ მოვლის საჭიროება;
· საკვებით, ჰიგიენური მოვლის საშუალებებითა  და საყოფაცხოვრებო ნივთებით უზრუნველყოფა;
· ჯანდაცვის სერვისების დაფინანსება;
· მედიკამენტებით უზრუნველყოფა;
· მხარდამჭერი.
ტერიტორიული/სოციალური მოწყვეტილობის გამო სერვისებს მოკლებული პირებისთვის:
· ფულადი დახმარება;
· ჯანდაცვის სერვისების დაფინანსება;
· მედიკამენტებით უზრუნველყოფა;
· სასურსათო ვაუჩერი;
· საცხოვრებელი პირობების გაუმჯობესება;
· ტრანსპორტირების ხელშეწყობა; 
· დასაქმება.
მძიმე ქრონიკული დაავადებების მქონე პირებისთვის:
· ფინანსური დახმარება;
· ჯანდაცვის სერვისების დაფინანსება;
· მედიკამენტებით უზრუნველყოფა;
· ბინაზე მოვლა/შინ მოვლის საჭიროება;
· საკვებით და საყოფაცხოვრებო ნივთებით 
· ჰიგიენური მოვლის საშუალებებით უზრუნველყოფა;  
· დამხმარე საშუალებების შეძენა.
სახელმწიფო რეზიდენციულ ზრუნვაში მყოფი ბავშვებისა და მათი ოჯახებისთვის:
· ფულადი დახმარება;
· საყოფაცხოვრებო პირობების გაუმჯობესება;
· ოჯახში ბავშვის სივრცის მოწყობა;
· საკვებსა და ჰიგიენურ საშუალებებზე ხემისაწვდომობა;
· ჯანდაცვის სერვისებზე ხელმისაწვდომობა;
· სასურსათო ვაუჩერი;
· სასკოლო ნივთებისა და სეზონური ტანსაცმლის ხელმისაწვდომობაში ხელშეწყობა;
ყველაზე მთავარი შედეგი არის დუშეთის მუნიციპალიტეტის საკრებულოს 2024 წლის დადგენილების პროექტი,  რომლის შექმნისას გათვალისწინებული იქნა მოწყვლადი ჯგუფების საჭიროებები და  უახლესი ორი-სამი წლის  მანძილზე შესაძლებელია ისინი კიდევ გახდეს  ახალი მუნიციპალური პროგრამების შექმნის საფუძველი.
აუცილებლად უნდა აღინიშნოს ქ/დუშეთსა და სოფ. ბარისახოში მოწყობილ საჯარო განხილვაზე მოწყვლადი ჯგუფების წარმომადგენლების მიერ  გამოვლენილი დიდ მოწონება,  კმაყოფილება  და მოლოდინები კვლევასთან დაკავშირებით. ასევე წინა წელს ჩატერებული კვლევის შედეგებიც, კერძოდ მუნიციპალიტეტის ჯანმრთელობისა და სოციალური დაცვის სამსახურის  მიერ ამ პროგრამებით მოსარგებლე გამოკითხულ ბენეფიციართა აზრისა და მერის წარმომადგენლების მიერ მოწოდებული ინფორმაციის გათვალისწინებით დადგინდა ახალი პროგრამების დანერგვით გამოწვეული კმაყოფილების მაღალი ხარისხი ადგილობრივ მოსახლეობაში.


8. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);

უკვე ზედიზედ ორჯერ ჩატარებული საჭიროებათა კვლევის საფუძველზე სრული პასუხისმგებლობით შეგვიძლია დავასკვნათ, რომ სწორედ საჭიროებათა კვლევა  აძლევს მუნიციპალიტეტს სწორი, ეფექტური, მოსახლეობის საჭიროებებზე მორგებული სოციალური პოლიტიკის გატარების საშუალებას, რომელშიც აუცილებლად უნდა იყოს ჩართული ადგილობრივი მოსახლეობის ყველა მოწყვლადი ჯგუფი. კარგი იქნება ყოველ წელს განსხვავებულ სამიზნე ჯგუფების მიმართ საჭიროებათა კვლევის ჩატარება, რათა სრულად იქნეს შესწავლილი ყველა კატეგორიის ბენეფიციართა პრობლემები და თითოეულ მათგანს თანაბრად ქონდეს შესაძლებლობა ისარგებლოს მუნიციპალიტეტის მხარდაჭერით სოციალური პროგრამების შემუშავებისას. 

 წარმატების განმსაზღვრელი ფაქტორებიდან უმნიშვნელოვანესი იყო  კვალიფიციური თანამშრომლებით დაკომპლექტებული სამუშაო ჯგუფი, მათ შორის აღსანიშნავია სოციოლოგი, რომელმაც მოახდინა მონაცემების დამუშავება სტატისტიკურ ინფორმაციად.  მნიშვნელოვანი იყო მუნიციპალიტეტის მერიის გადაწყვეტილების მიმღები პირების გვერდში დგომა საქმიანობის ყველა ეტაპზე.   ასევე, საგულისხმოა ფოკუს-ჯგუფების სწორად შედგენა/ჩატარება, საჭიროების შემთხვევაში მონაწილეთათვის ტრეინინგების ჩატარება, კვლევის პროცესში სწორი მეთოდოლოგიისა  და ინსტრუმენტების გამოყენება.


· ინფორმაცია პრაქტიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;

  ვინაიდან დუშეთის მუნიციპალიტეტის მერია უკვე ზედიზედ მეორე წელია ახორციელებს სხვადასხვა სამიზნე ჯგუფების საჭიროებათა მოკვლევას, ეს პროცესი უკვე იძენს სისტემურ და ინსტიტუციონალურ ხასიათს, რაც მნიშვნელოვანი წინგადადგმული ნაბიჯია მტკიცებულებების მოგროვებისა და კვლევებზე დაფუძნებული პროგრამირების საქმეში.

  კვლევის შედეგებზე დაფუძნებით, დუშეთის მუნიციპალიტეტის ჯანმრთელობისა და სოციალური დაცვის სამსახურმა აქტიური მუშაობა  დაიწყო სამიზნე ჯგუფების საჭიროებათა დასაკმაყოფილებლად, კერძოდ, შეიმუშავა 2024 წლის დადგენილების პროექტი (დანართი N10) განახლებული სამედიცინო და სოციალური მუნიციპალური პროგრამებითა და ქცეპროგრამებით, რომელთა განხორციელებისთვის 2024 წლის ბიუჯეტში მოთხოვნილია დამატებით 300000 ლარი.

ახალი მუნიციპალური პროგრამებია:

მუნიციპალიტეტისათვის, მისი გეოგრაფიული თავისებურებებიდან გამომდინარე, მნიშვნელოვანი გამოწვევაა ტერიტორიული/სოციალური მოწყვეტილობის გამო ადგილობრივი მოსახლეობის ჯანდაცვის სერვისებთან წვდომის სიძნელე. ძირითადად ამის მიზეზი არის ის, რომ დაბალი ანაზღაურების მიზეზით მთაში სამუშაოდ არ მიდის სამედიცინო პერსონალი. ამ პრობლემის მოსაგვარებლად 2024 წლიდან ამოქმედდება შემდეგი სახის მუნიციპალური პროგრამა:  შატილისა და ბარისახოს ამბულატორიების ექიმებზე ყოველთვიურად ფინანსური დანამატის სახით გაიცემა 1000 (ათასი) ლარი, ხოლო ექთნებზე 600 (ექვსასი) ლარი“.  

 კვლევის შედეგად გამოვლენილი მოწყვლადი ჯგუფების მოლოდინებისა და საჭიროებების გათვალისწინებით 2023 წელს დუშეთის მუნიციპალიტეტმა მემორანდუმი გააფორმა  ასოციაცია „ანიკას“, რომელთან თანამშრომლობით 2024 წლიდან განხორციელდება „შეზღუდული შესაძლებლობების მქონე პირთა პერსონალური ასისტენტის მომსახურებით უზრუნველყოფის პროგრამა“ 


 დუშეთის მუნიციპალიტეტში გრძელდება 2022 წელს ბავშვებზე და ბავშვიან ოჯახებზე ჩატარებული საჭიროებათა კვლევის შედეგად გამოვლენილი საჭიროებების დაკმაყოფილებაზე მუშაობა. კერძოდ, ბავშვთა ადრეული განვითარების საჭიროების აქტუალობიდან გამომდინარე,  2023 წელს გაფორმდა ურთიერთთანამშრომლობის მემორანდუმი დუშეთის მუნიციპალიტეტსა და ჩეხეთის კარიტასს შორის, რომლის ფარგლებშიც 2024 წლიდან  მუნიციპალიტეტში ამოქმედდება „ბავშვთა ადრეული განვითარების ხელშეწყობის პროგრამა“.


სახელმწიფო რეზიდენციულ ზრუნვაში მყოფი ბავშვებისა და მათი ოჯახებისთვის 2024 წლიდან ამოქმედდება შემდეგი სახის პროგრამა: „სახელმწიფო რეზიდენციულ ზრუნვაში მყოფი ყოველი ბავშვისთვის პირადი მოხმარების საგნების ხელმისაწვდომობის გაზრდის მიზნით ბავშვთა დაცვის დღესთან დაკავშირებით მათი ოჯახები მიიღებენ ერთჯერად ფულად დახმარებას 500 ლარის ოდენობით (1 ივნისი), სასკოლო ნივთებზე ხელმისაწვდომობის გაზრდის მიზნით კი მიიღებენ ერთჯერად ფულად დახმარებას 200 ლარის ოდენობით (1 სექტემბერი);“

სახელმწიფო რეზიდენციულ ზრუნვაში მყოფ  ბავშვებს 2024 წლიდან სანატორიულ-კურორტული   მომსახურება დაუფინანსდებათ 1000 ლარის ოდენობით.

რაც შეეხება სამედიცინო სოციალურ პროგრამებს, სიახლეა ის, რომ 800 ლარის ოდენობით დიაგნოსტიკურ კვლევები დაუფინანსდებათ 80 წელს გადაცილებულ პირებს,

ონკოდაავადებების მქონე მოქალაქეებისათვის, შეზღუდული შესაძლებლობის სტატუსის მქონე მოქალაქეებისათვის, მარტოხელა მშობლის სტატუსის მქონე პირთათვის, სოციალურად დაუცველი ოჯახების მონაცემთა ერთიან ბაზაში რეგისტრირებულ იმ პირთათვის, რომელთაც  მინიჭებული აქვთ  0-დან   100 00-ის ჩათვლით სარეიტინგო ქულა, ასევე იმ პირთათვის, რომლებსაც წარმოდგენილი დოკუმენტაციის საფუძველზე ესაჭიროებათ შშმ პირის სტატუსის დასადგენი დიაგნოსტირება  -  დიაგნოსტიკურ კვლევები დაფინანსდება 800 (რვაასი) ლარის ოდენობით ნაცვლად მანამდე არსებული 600 (ექვსასი) ლარისა. დუშეთის მუნიციპალიტეტის ტერიტორიაზე რეგისტრირებული ყველა სხვა კატეგორიის მოქალაქისათვის -  დიაგნოსტიკურ კვლევები დაფინანსდება 400 (ოთხასი) ლარის ოდენობით ნაცვლად მანამდე არსებული 300 (სამასი) ლარისა.

სიახლეა ისიც, რომ 2024 წლიდან  0-დან 18 წლამდე ასაკის შეზღუდული შესაძლებლობის მქონე ბავშვები და ზრდასრული ასაკის მკვეთრად შეზღუდული შესაძლებლობის მქონე პირები მედიკამენტებით უზრუნველსაყოფად აფთიაქებში თანხის გადარიცხვის წესით 200 (ორასი)  ლარის ფარგლებში დაფინანსდებიან წელიწადში ერთხელ;

2024 წლიდან  80 წელს გადაცილებული პირები მედიკამენტებით უზრუნველსაყოფად აფთიაქებში თანხის გადარიცხვის წესით 200 (ორასი)  ლარის ფარგლებში დაფინანსდებიან წელიწადში ერთხელ;

2024 წლიდან მედიკამენტებით უზრუნველსაყოფად აფთიაქებში თანხის გადარიცხვის წესით 1000 (ათასი) ლარის  ნაცვლად 1500 (ათასხუთასი) ლარის ფარგლებში დაფინანსდებიან ონკოდაავადებების მქონე მოქალაქეები - ქიმიოთერაპიის, ჰორმონოთერაპიის, იმუნოთერაპიისა და ტარგეტული თერაპიისათვის საჭირო წამლების შესაძენად.

„ერთჯერადი  სოციალური დახმარების” პროგრამას დაემატა შემდეგი სახის ქვეპროგრამები: 

ა) „ერთჯერადი სოციალური დახმარება გაეწევათ მხცოვან მოქალაქეებს (90-დან 100 წლამდე) 400 (ოთხასი) ლარის ოდენობით წელიწადში ერთხელ, 100 წელს გადაცილებულ უხუცეს მოქალაქეებს ერთჯერადი ფინანსური დახმარება გაეწევათ 800 (რვაასი) ლარის ოდენობით ნაცვლად მანამდე არსებული 500 (ხუთასი) ლარისა.

ბ) „სოციალურად დაუცველი ოჯახების მონაცემთა ერთიან ბაზაში რეგისტრირებულ ოჯახებს 0-1 წლამდე ასაკის ბავშვების ხელოვნური კვების პროდუქტებით უზრუნველსაყოფად, რომელთა სარეიტინგო ქულა არ აღემატება 65000-ს. დახმარება გაიცემა ბავშვთა და ოჯახის სოციალური მუშაკის დასკვნის საფუძველზე. სოციალური მუშაკი ქვეპროგრამაში ვერ ჩართავს იმ ოჯახებს, რომლებიც უკვე სარგებლობენ სოციალური მომსახურების სააგენტოს მიერ ბავშვთა ხელოვნური კვების პროდუქტებით უზრუნველყოფის პროგრამის ფარგლებში გაცემული კვების ვაუჩერით.“

2024 წლიდან ასევე ამოქმედდება „ბავშვთა და ბავშვიანი ოჯახების მხარდაჭერის პროგრამა“, რომლის საფუძველზეც, მუნიციპალიტეტის ბავშვისა და ოჯახის სოციალური მუშაკის წერილობითი რეკომენდაციის, ასევე ბენეფიციარისათვის სოციალური დახმარების მიღების აუცილებლობის შესახებ მერის წარმომადგენლის წერილობითი რეკომენდაციის  საფუძველზე კრიზისულ მდგომარეობაში მყოფი ოჯახებისათვის იმ საჭიროებების მოგვარების უზრუნველსაყოფად, რომლებიც არ არიან გათვალისწინებულები აღნიშნული დადგენილებით და აუცილებელია ზემოთხსენებული ოჯახების სოციალურ-ეკონომიკური მდგომარეობის გასაუმჯობესებლად, გაიცემა ერთჯერადი ფულადი დახმარება არაუმეტეს 1500 (ერთი ათას ხუთასი) ლარისა. 


სიახლეა ასევე „მუნიციპალიტეტში რეგისტრირებული მოხუცი/მხცოვანი მოქალაქეების მხარდაჭერის პროგრამა“, რომლის საფუძველზეც მუნიციპალიტეტის თემის სოციალური მუშაკის წერილობითი მომართვის, ასევე ბენეფიციარისათვის სოციალური დახმარების მიღების აუცილებლობის შესახებ მერის წარმომადგენლის წერილობითი რეკომენდაციის  საფუძველზე კრიზისულ მდგომარეობაში მყოფი მოხუცი/მხცოვანი ბენეფიციარის იმ საჭიროებების მოგვარების უზრუნველსაყოფად, რომლებიც არ არის გათვალისწინებული აღნიშნული დადგენილებით და აუცილებელია ზემოთხსენებული პირების სოციალურ-ეკონომიკური მდგომარეობის გასაუმჯობესებლად, გაიცემა ერთჯერადი ფულადი დახმარება არაუმეტეს 500 (ხუთასი) ლარის ოდენობით. 

2024 წლიდან დუშეთის მუნიციალიტეტში რეგისტრირებული უსახლკარო პირის/ოჯახის სტატუსის მქონე პირს/ოჯახს ყოველთვიურად აუნაზღაურდება ბინის ქირა არაუმეტეს 400 (ოთხასი) ლარის ოდენობით.

ასევე, დაკორექტირდა მანამდე არსებული ზოგიერთი ქვეპროგრამა. კერძოდ:

ა)ჰიპერფენილალანემიით, ფენილკეტონურიითა  და მუკოვისციდოზით  დაავადებულ პირებთან ერთად დაფინანსდება აპოქონდროპლაზიით დაავადებული პირებიც ერთჯერადად წელიწადში ერთხელ - 1000 (ათასი) ლარის ოდენობით; 


ბ)სტუდენტებზე რომელთაც გარდაცვლილი ყავთ ერთ-ერთი ან ორივე მშობელი, ან რომელიმე მშობელს ჩამორთმეული აქვს მშობლის უფლება ან ფლობს მარტოხელა მშობლის სტატუსს და ამავდროულად მინიჭებული აქვთ 120 000 და  ნაკლები სარეიტინგო ქულა, გაიცემა ერთჯერადი ფინანსური დახმარება 1200 (ათას ორასი) ლარის ოდენობით (ნაცვლად მანამდე არსებული 1000 ლარისა);

გ)საქართველოს სახელმწიფო აკრედიტებული უმაღლესი საგანმანათლებლო დაწესებულებების საბაკალავრო პროგრამების წარჩინებულ სტუდენტებზე, შეფასების მიხედვით გაიცემა ერთჯერადი ფინანსური დახმარება  შემდეგი სქემით:

 (პ.ა) 81- 90 - ის ჩათვლით 800 (რვაასი)  ლარი (ნაცვლად მანამდე არსებული 600 ლარისა).; 

( პ.ბ ) 91-100 ქულის ჩათვლით - 1200 (ათას ორასი) ლარი (ნაცვლად მანამდე არსებული 1000 ლარისა).  

ბ) პროექტის შედეგად ადგილობრივ ბიუჯეტში ასახული ცვლილება;


ადგილობრივ ბიუჯეტში ახალი მუნიციპალური პროგრამების დასაფინანსებლად წარმოიშვა   წინა წელთან შედარებით დამატებითი ხარჯის საჭიროება. კერძოდ, 2024 წლის  დადგენილების პროექტში დაგეგმილი ცვლილებები ერთად მთლიანობაში იწვევს დაახლოებით 300 000 ლარის ოდენობით დამატებითი ხარჯის საჭიროებას.

გ) მოსახლეობის მხარდაჭერა; 

ჩატარებული კვლევის პროცესში მოსახლეობამ გამოხატა მუნიციპალიტეტისადმი დიდი მხარდაჭერა, უკეთესის მოლოდინის იმედი, მუნიციპალიტეტის მხრიდან  თანადგომის იმედი. ისინი აღნიშნავდნენ, რომ მათ მოლოდინები და იმედები კიდევ უფრო გაზარდა მუნიციპალიტეტის მიერ დაპირებისამებრ 2023 წელს ბავშვიანი ოჯახების საჭიროებებზე მორგებული მუნიციპალური პროგრამების ამოქმედებამ.  

დ) შეტანილია თუ არა პროექტი მომავალი წლის ბიუჯეტში;

პროექტი გადაგზავნილია დუშეთის მუნიციპალიტეტის საკრებულოში დასამტკიცებლად.

9. საკრებულოს როლი: პროექტის/ინიციატივის დაგეგმვის, განხორციელების, შედეგების შეფასების საკითხში; საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში; როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
საკრებულოს დეპუტატებმა მონაწილეობა მიიღეს ფოკუს ჯგუფის მუშაობაში და ანგარიშის საჯარო განხილვაში. საკრებულომ გამოხატა დადებითი დამოკიდებულება პროექტის/ინიციატივის საუკეთესო პრაქტიკის პროგრამის კონკურსში მონაწილეობაზე.

10. პრატიკასთან/ინიციატივასთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
დუშეთის მუნიციპალიტეტი აპირებს ეს მეთოდოლოგია გამოიყენოს ახალ სამიზნე ჯგუფებთან მუშაობის პროცესში  მუნიციპალური პროგრამების სწორად დაგეგმვისა და შემუშავებისათვის. ასევე, აპირებს 3-4 წლის შუალედით განმეორებით ჩაატაროს კვლევები როგორც  ბავშვებისა და ბავშვიანი ოჯახების, ასევე ზრდასრული ასაკის მოსახლეობის  შეცვლილი საჭიროებების გამოსავლენად და მუნიციპალური პროგრამების განახლებულ საჭიროებებზე მოსარგებად. ეს მეთოდოლოგია დაგვეხმარება აგრეთვე მოწყვლადი ჯგუფების ბაზების შესაქმნელადაც.
მიუხედავად დაგროვილი გამოცდილებისა, მუნიციპალიტეტში საჯარო მოხელეებისათვის საჭიროა ჩატარდეს შეხვედრები/სწავლება მონაცემთა მოკრების, სისტემატიზაციის, საჯაროობის ფორმების და მეთოდების, აგრეთვე საინფორმაციო ბაზის ანალიზის საკითხებზე.

11. საკონტაქტო ინფორმაცია: 

· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 

თამილა ნადირაშვილი, დუშეთის მუნიციპალიტეტის მერიის ჯანმრთელობისა და სოციალური დაცვის სამსახურის უფროსი,  ტ.:599 08 88 59, ელ-ფოსტა:tamunanadirashvili9@gmail.com

· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.

მარიამ ავლახაშვილი, სოციალური მუშაკი, 571749189, ელ-ფოსტა: mavlakhashvili@gmail.com
ნინო ჭინჭარაშვილი, ფსიქოლოგი, ტ.: 591673984, ელ-ფოსტა“ ninochincharashvili17@gmail.com


12. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;

1.ფოკუს ჯგუფის ოქმი (დანართი 1);
2.მოხსენებითი ბარათი სამუშაო ჯგუფის შექმნის საჭიროების შესახებ(დანართი N2);
3. .ბრძანება სამუშაო ჯგუფის შექმნის შესახებ (დანართი 3);
4.საჭიროებათა კვლევის კალენდარი (დანართი 4);
5. ოქმი N1 (დანართიN5)
6. ოქმი N2 (დანართიN6)
7.ოქმი N3 (დანართიN7)
8. საბოლოო ანგარიში (დანართიN8)
9. საბოლოო ანგარიშის დანართი - სტატისტიკური მონაცემები (დანართიN9)
10. 2024 წლის დადგენილების პროექტი (დანართიN10 )

ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);

გ) ადგილობრივი ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;

გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.

1. https://m.facebook.com/story.php?story_fbid=pfbid0kahq8LoU3uuVW89QWq2UAF5JxsEoHRNwYy7kcqThisVeDrmRbUTUZ8HLZ6fdGWNjl&id=100064732927132&mibextid=CDWPTG 

2. https://www.facebook.com/watch/?v=335603915795636&extid=CL-UNK-UNK-UNK-AN_GK0T-GK1C&ref=sharing&mibextid=CDWPTG 

3. https://m.facebook.com/story.php?story_fbid=pfbid0Fcj3ShiNwecrLaSuRXX4xqUT6pVEvWooqJCH98n87S1DJhbRYLsDE53UvquPkZRzl&id=100064732927132&mibextid=CDWPTG 

4. https://www.facebook.com/dusheti.gov.ge/posts/pfbid036JMLxDr6fdeCcx2dp9bZa7i6ovirrqvVQJ6HYbvTN5d6gLgMwShmfBhyWGissRmZl 

განაცხადის მიღების ვადაა 2023 წლის 10 ოქტომბერი- 17 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge
